‘ REPUBLIKA E SHQIPERISE
AVOKATI | POPULLIT

AVOKATIIPOPULLIT Seksioni i Pérgjithshém
Adresa: Bulevardi: “Zhan D’Ark” Nr.2 Tel/Fax:+355 4 2380 300/315
Tirané, Shqipéri E-mail: ap@avokatipopullit.gov.al
www.avokatipopullit.gov.al
Nr. Prot. Tirané __ / /2020

Nr. Dok. 202000325/2

Lénda: Rekomandim pér garantimin e té drejtave té personave té
moshuar, té cilét jané té akomoduar né Shtépiné e té
Moshuarve Tirané.

Drejtuar: Znj. Luneda SUFALI
Drejtoreshé e Pérgjithshme e Shérbimit Social Shtetéror

TIRANE

Pér dijeni: Znj. Anila PECI
Drejtoreshé e Shtépisé sé té Moshuarve

TIRANE

E nderuara zonja SUFALLI,

Né ushtrimin e mandatit té tij kushtetues né promovimin, parandalimin e shkeljes
dhe mbrojtjen e té drejtave dhe lirive té ligjshme té individéve, nga veprimet e
paligjshme dhe té parregullta t& administratés publike dhe té té tretéve Qé
veprojné pér llogari té saj, Avokati i Popullit ka si prioritet té tij, promovimin dhe
garantimin e té drejtave té personave té moshuar.

Aktiviteti yné éshté shtriré né disa aspekte konkrete té mbrojtjes sé kétyre
personave, me njé gasje proaktive dhe té dedikuar, duke zhvilluar né ményré té
vazhdueshme me iniciativé, inspektime né Shtépité e t€ Moshuarve né té gjithé
vendin.


mailto:ap@avokatipopullit.gov.al
http://www.avokatipopullit.gov.al/

Njé nga kéto inspektime éshté zhvilluar nga pérfagésues té Institucionit té
Avokatit té Popullit, mé daté 26.02.2019, né Shtépiné e té Moshuarve, Tirané.

Avokati i Popullit, pasi shqyrtoi informacionin nga monitorimi i realizuar, ka
detyrimin kushtetues dhe ligjor, t’Ju parashtrojé pérfundimet e kétij momitorimi,
si mé poshté vijon.

Objektivat e inspektimit:

Zbatimi i rekomandimeve té l1éna nga Avokati i Popullit né vitin 2017 si
dhe gjendja aktuale,

Vlerésimi i dokumentacionit, procedurave dhe personelit, né zbatim té
legjislacionit né fuqi,

Respektimi i té drejtave té personave té moshuar, té cilét jané akomoduar
né kété institucion rezidencial, né zbatim té standardeve ligjore, té
shérbimeve té pérkujdesit shogéror pér té moshuarit.

Metodologjia

Grupi i inspektimit i institucionit té Avokatit té Popullit, i pérbéré nga juristé, si
metodologji pune ka pérdorur:

Sé pari, zhvillimin e bisedave paraprake me pérgjegjésen e sektorit social,
informacion, i cili éshté hedhur né njé formular standard pér inspektimin.

Sé dyti, monitorimin e zbatimit té standardeve ligjore té shérbimeve té
pérkujdesit shogéror pér gendrat rezidenciale pér té¢ moshuarit.

Sé treti, monitorimin e mjediseve dhe kushteve té institucionit (Shtépia e
té Moshuarve, Tirané), ku ofrohen shérbime pér personat e moshuar.

Sé katérti, komunikimi me disa té moshuar, pérfitues té shérbimeve té
pérkujdesjes, té akomoduar né Shtépiné e té Moshuarve, Tirané.



Rekomandimet e vitit 2017 dhe niveli i zbatimit té tyre

Nga inspektimi i kryer mé daté 07.12.2017 né Shtépiné e té Moshuarve né Tirané,
pas problemeve té konstatuara, ju jemi drejtuar me rekomandime pér marrjen e
masave per:

1. Shtim né organiké me: infermieré, roje objekti, psikiatér.
2. Gjetjen e mundésive pér vendosjen e njé automjeti.

3. Té shihet mundésia, qé brenda buxhetit té kétij institucioni, zhvillimi i
aktiviteteve té jeté si “zé” mé vehte.

4. Sistemimin e té moshuarve, té cilét jané me probleme té rénda shéndetésore né
njé gendér té pérshtashme pér ta.

Neé pérgjigje té rekomandimeve té sipércituara, na u kthye pérgjigja e méposhtme:

- Pér rekomandimin nr.1, éshté e drejté e institucionit té kryejé prokurimin e
shérbimit me roje objekti. Pér shtesé né organiké me infermieré e psikiatér,
Shérbimi Social Shtetéror do té béjé vlerésimin e stafit né raport me pérfituesit
pér té dalé né konkluzione konkrete pér té propozuar mbi pérmirésimet e
organikés me figurat e duhura.

- Pér rekomandimin nr.2, nuk ka makina dhe shofer né organiké, né zbatim té
ligjit nr. 10160 daté 15.10.2009 “Pér rregullimin e shérbimit té transportit pér
funsionarét publiké dhe nénpunésit civilé’.

- Pér rekomandimin nr.3, zhvillimi i aktiviteteve si z&é’ mé vete, thesari nuk e
lejon pérdorimin e fondeve pér kryerjen e aktiviteteve né institucion.

- Pér rekomandimin nr.4, pérsa | pérket t¢ moshuarve me probleme té rénda
shéndetésore, institucionet pér té moshuarit kané infrastrukturén e duhur pér té
trajtuar rastet. Mosha e treté ka probleme té shéndetit dhe trajtohen si brenda nga
mjeku dhe stafi social dhe jashté institucionit né Poliklinikén e lagjes ku kané té
hapura kartelat apo né spital sipas diagnozave specifike gé ata kané.

Lidhur me zbatimin e rekomandimeve, rezultoi se:

- Rekomandimi pér shtim né organiké me infermierg, roje objekti, psikiatér, ishte
realizuar pjesérisht. Jané shtuar 4 punonjés, té cilét punojné me kohé té pjesshme:
1 (njé) ndihmés/kuzhiniere dhe 3 (tre) kujdestare. Kéta punonjés punojné me
turne, sipas grafikut.

- Rekomandimi pér vendosjen e njé automjeti, nuk éshté realizuar. Institucioni ka
lidhur nj€ kontraté me shérbimin “Taxi”, pér ¢cdo eventualitet.



- Rekomandimi pér mundésing, qé brenda buxhetit té kétij institucioni, té
zhvillohen aktiviteteve té jeté si “z8” mé vehte, ende nuk éshté realizuar, por po
ndérmjetésohet pér kété proces me Ministriné e Shéndetésisé dhe Mbrojtjes
Sociale.

- Rekomandimi pér sistemimin e té moshuarve, té cilét jané me probleme té rénda
shéndetésore, né njé gendér té pérshtatéshme pér ta, nuk éshté realizuar. Kéta té
moshuar, vizitohen nga mjeku psikiatér i Qendrés Shéndetésore.

Gjendja aktuale
-Profili i Shtépisé sé té Moshuarve, Tirané

Shtépia e té Moshuarve Tirang, éshté njé gendér rezidenciale, ku trajtohen
persona, té cilét kané mbushur moshén pér pension plegérie, sipas legjislacionit
né fuqi.

Ky institucion éshté nén administrimin e Shérbimit Social Shtetéror. Mbéshtetja
financiare éshté e garantuar nga fondet e buxhetit té shtetit, nga programet e
mbrojtjes sociale té Ministrisé sé Shéndetésisé dhe Mbrojtjes Sociale, népérmjet
Shérbimit Social Shtetéror. Eshté pérgjegjése pér mbarévajtjen e punés dhe
raporton pér problematika té ndryshme prané Shérbimit Social Shtetéror.

Shtépia e té Moshuarve, Tirané, ofron shérbime sipas standardeve té miratuara
pér personat e moshuar, té cilét jané té vetmuar dhe té braktisur, sipas
verifikimeve té kryera nga punonjési social né njésiné e geverisjes vendore pér
vlerésimin dhe referimin e rastit dhe gé kané nevojé pér kujdes té vazhdueshém.

Organizimi dhe funksionimi i kétij institucioni, sé bashku me pérshkrimet e
punés, té drejtat dhe detyrimet e pérfituesve, jané té parashikuara né Rregulloren
e Brendéshme té tij, e cila éshté e afishuar né ambjentet e institucionit.

Zbatimi i standardeve té ofruara té shérbimeve sociale, si njé proces vazhdues,
monitorohet nga Shérbimi Social Shtetéror, Drejtoria Rajonale e Shérbimit Social
Shtetéror Tirané; nga inspektimet e kryera té Inspektoriatit Shtetéror té Punés dhe
Shérbimeve Shogérore, Institutit té Higjienés, Agjensisé Kombétare té Ushgimit
etj.

-Numri i pérfituesve nga shérbimet e ofruara

Nga konstatimi paraprak u evidentua se, né kété Shtépi t¢ Moshuarish mund té
akomodohen dhe ofrohen shérbime pér persona té moshuar, mbi moshén 60 vjec
pér femra dhe 65 vje¢ pér meshku;j.

Kapaciteti i institucionit pér ofrimin e shérbimeve éshté pér 50 persona té
moshuar.



Gjaté inspektimit u konstatua se né té trajtoheshin 45 té moshuar, nga té cilét 15
té moshuar me probleme té rénda shéndetésore, té paafté fizikisht dhe me
probleme té shéndetit mendor, té cilét kérkojné kujdes té vecanté.

Pérfitues té pensionit té plegérisé jané 44 té moshuar, té cilét nuk paragitén ankesa
ndaj stafit pér kété shérbim.

Pér cdo pérfitues té shérbimeve té kétij institucioni ishte hartuar njé plan kujdesit
shéndetésor, sipas nevojave té tyre specifike. Kartelat mjekésore individuale
mbahen nga mjeku i familjes, i cili éshté psikiatér dhe punon me kohé té
pjesshme né kété institucion.

Njé pjesé e medikamenteve me té cilat trajtoheshin té moshuarit ishin té
rimbursueshme dhe nuk kishte probleme me marrjen e tyre, ndérsa pjesa tjetér e
medikamenteve gé nuk ishin té rimbursueshme, mbuloheshin me fondet e veté
Institucionit.

-Burimet njerézore

Struktura e pércaktuar e personelit té kétij institucioni rezidencial pérbéhet nga
15 punonjés me kohé té ploté si dhe 8 (teté) punonjés me kohé té pjeshme: 1(njé)
mjek, 1(njé) sanitare, 1(njé) ndihmés/kuzhiniere dhe 5(pesé) kujdestaré.

Gjaté turnit té paré punojné 2(dy) sanitare, 1(njé) kujdestare (infermiere) dhe
1(njé) sanitare, e cila punon me kohé té pjesshme.

Gjaté turnit té dyté punojné vetém 2 (dy) kujdestare

Gjaté turnit té treté vetém disa dité arrihet gé puna t€ mbulohet me 2 (dy)
kujdestare.

Me trajtimin e problemeve psiko-sociale, té pérfituesve té shérbimeve té ofruara
éshté e ngarkuar 1(njé) punonjése sociale, 1 (njé) psikologe dhe mjeku psikiatér.

Shérbimet shogérore ofrohen nga 7 kujdestaré, nga té cilét 3 (tre) jané infermieré
dhe 1 (njé) punonjés, i cili &shté i éshté ngarkuar detyra e magazinierit.

Shérbimi dentar realizohet individualisht, nga veté té moshuarit, me shpenzimet
e tyre dhe jo me fondet e institucionit.

Vlerésimi i punés sé stafit béhet 2 heré né vit nga drejtuesja e institucionit.
Trajnimet jané béré nga veté stafi pér tematika té ndryshme dhe pér pérmirésimin
e métejshém té punés. Gjithashtu 3 (tre) kujdestaré ishin té trajnuar nga Kryqi i
Kuq Shgqiptar.

Megjithaté nga konstatimet e kryera gjaté inspektimit, gjykojmé se numri i
punonjésve gé ofrojné shérbime shogérore né kété gqendér éshté i pamjaftueshém,
ndaj edhe nevojitet shtimi i kétij numri me géllim rritjen e cilésisé sé shérbimeve
sociale pér personat e moshuar.



-Ambjentet e Shtépisé sé té Moshuarve, Tirané

Shtépia e té Moshuarve né Tirané ndodhet né njé godiné tre katéshe.Né katin e
paré té késaj godine gjenden dhomat, ku ishin sistemuar té moshuar me probleme
shéndetésore dhe menca. Né katin e dyté gjenden disa dhoma fjetjeje pér té
moshuarit. Né katin e treté gjenden dhoma té tjera fjetjeje pér té moshuarit, zyrat
e administratés, salla e aktiviteteve. Tualetet dhe dushet, ishin té pérshtatura pér
pérfituesit e kétij institucioni.

Ambjentet e kétij institucioni ishin né kushte shumé té mira, té arreduara dhe
komode pér té moshuarit.

Né njé ambjent té vecanté ishin té afishuara rregulloret e jetés sé brendshme,
standardet gé duhet té respektojné punonjésit e kétij institucioni, si dhe ishte
vendosur edhe “kutia e ankesave”, ku depozitoheshin ankesat e t€ moshuarve.

“Kutia e ankesave” hapej njé heré né muaj, nga pérfagésuesi i Shérbimit Social
Shtetéror né praniné e njé té moshuari.

Mijetet pér shmangien e rrezigeve gé mund té vijné nga rastet e emergjencave
civile, ishin té vendosura né vende té vecanta né korridore. Kolaudimi i tyre béhet
1 heré né vit. Stafi ishte trajnuar pér pérdorimin e mjeteve kundér zjarrit.

Sistemi i ngrohjes dhe ftohjes realizohej me kaldajé, i cili funksiononte, duke e
alternuar me kaloriferét, té cilét ishin té vendosur né ¢cdo dhomé.

Sikurse e evidentuar gjaté inspektimit, nuk u paragiten probleme pér furnizimin
me artikujt hotelerike. Ky furnizim pérgjithésisht realizohej nga donacione té
ndryshme, si dhe nga fondet e institucionit.

Ambjenti i kuzhinés ishte i pastér, i pajisur me soba profesionale, frigorifer etj.
Kampionét e ushgimeve pér té treja vaktet ruheshin né frigorifer.

Kuota ushgimore ishte rritur, nga 300 leké né dité né 360 leké né dité, e
mjaftueshme pér pérfituesit, gjé e cila u konfirmua edhe nga veté ata.

Pér pércaktimin e menysé dhe oraret e vakteve té ngrénies, merrej mendimi i té
moshuarve. Menuja javore firmoset nga njé i moshuar, e cila mund edhe té
ndryshohet po nga té moshuarit sipas preferencave. Njé heré né vit plotésohet
pyetésori pér ndryshimin e menysé dhe merret mendimi i tyre.

-Jeta social-kulturore

Pérsa i pérket jetés sociale, nga informacioni gé u mor gjaté inspektimit u
konstatua se organizoheshin aktivitete té ndryshme: ditélindje, festa fetare, festat
zyrtare, etj.



Té moshuarit vizitohen nga té aférmit e tyre. Takimet e realizuara pasqyrohen né
njé regjstér té vecanté. Pér té moshuarit qé nuk kané kontakte me té aférm, béhet
njé puné e madhe nga stafi pér té béré té mundur kontaktimin e tyre.

Né sallén e aktiviteteve, ishte e vendosur njé biblioteké, televizor, ku té moshuarit
kalonin njé pjesé té kohés né ményré té kulturuar.

Nga biseda e béré me disa nga té moshuar té késaj gendre, nga ana e tyre u
shpreh mirénjohja dhe falenderimi pér pérkushtimin né puné té stafit té kétij
institucioni.

Nuk u paraqgitén ankesa ndaj stafit. Ata konfirmonin gatishmériné e stafit pér té
plotésuar cdo kérkeseé té tyre.

Cdo té enjte béhet mbledhje me té moshuarit, ku shprehen shqetésimet dhe
kérkesat e tyre.

Njé tregues i dukshém gjaté kétij inspektimi ishte pérkushtimi i stafit ndaj
pérfituesve.

-Problematikat e konstatuara:

- Konstatohet se nuk ka kapacitete té mjaftueshme njerézore, té
domosdoshme pér té ofruar shérbimet sipas standarteve té pérkujdesit
shogéror. Pavarésisht shtimit té personelit me kujdestaré, rezulton se
ato jané punésuar me kohé té pjesshme.

- Konstatohet se, krevatet ekzistues pér kategoriné e té moshuarve me
probleme té rénda shéndetésore né lévizje, nuk jané té pérshtatura né
funksionalitet pér kéta pérfitues. Ky fakt pérbén burim pér gjenerimin
e Vveéshtirésive/problematikave konkrete jo vetém pér kété kategori
pérfituesish, por edhe pér stafin punonjés, i cili i shérben pérfituesve
té késaj kategorie.

- Konstatohet se, dera kryesore né hyrje te kétij institucioni ishte hapur,
pasi nuk ka roje objekti. Nuk ka fond buxhetor pér ta pérdorur pér
realizimin e kétij pozicioni pune. Gjaté dités ky shérbim kryhet nga veté
té moshuarit, ndérsa gjaté oréve té natés kryhet nga veté stafi.

- Konstatohet se pér kryerjen e aktiviteteve té ndryshme jashté
institucionit, nuk ka fonde té mjaftueshme. Aktivitetet social-kulturore,
zakonisht zhvillohen brenda institucionit.

- Konstatohet si njé problematiké, gé ende ka mbetur pa zgjidhje,
mungesa e njé automjeti, i cili 8shté i réndésishém pér transportin e té
moshuarve. Aktualisht, si¢ jemi shprehur edhe mé lart, ka njé kontraté
me shérbimin “taxi”, ku €shté lidhur njé marréveshje pér t’1 transportuar



té moshuartit né gendrat shéndetésore. Por ¢cdo muaj & moshuarit kané
vizitat e tyre mjekésore. Pérpos késaj vendosja e njé automjeti éshté i
réndésishém edhe pér organizimin e aktiviteteve té ndryshme, jashté
institucionit dhe kjo kérkon shpenzime, té cilat me fondet e akorduara
Institucionit, jané té pamjaftueshme pér realizimin e kétij shérbimi.

- Sé fundmi, kontatohet se pér stafin e punésuar né Shtépiné e té
Moshuarve Tirané, nuk ka patur trajnime nga Shérbimi Social Shtetéror
dhe Ministria e Shéndetésisé dhe Mbrojtjes Sociale.

Sa mé sipér, né funksion té jetesés sé tyre me dinjitet e né ményrén mé té miré té
mundshme, duke gézuar plotésisht té drejtat e tyre themelore té sanksionuara né
aktet ligjore e nénligjore; duke marré né konsideraté konstatimet e renditura mé
sipér, Avokati i Popullit gjykon se pavarésisht punés rigoroze té béré né kété
institucion, kérkohet njé angazhim mé i madh dhe njé bashképunim mé i miré
ndérinstitucional, pér pérmbushjen e standardeve té pérkujdesit shogéror pér té
moshuarit e akomoduar né Institucionet Rezidenciale.

Pér kété géllim, pér t’iu pérgjigjur nevojave té tyre dhe pér njé jetes€ sa mé
dinjitoze pér té moshuarit né Shtépiné e té Moshuarve Tirané,, né mbéshtetje té
nenit 21, té Ligjit nr.8454 daté 04.02.1999 “Pér Avokatin e Popullit”, i ndryshuar

REKOMANDOJME:

- Marrjen e masave pérkatése pér shtim né organikeé té pozicionit té punés
me kujdestaré me kohé té ploté.

- Marrjen e masave pér té shtim fondi buxhetor, me géllim mundésimin
e punésimit té rojes sé objektit, té vendosjes sé njé automjeti si dhe pér
té mundésuar kryerjen e aktiviteteve té ndryshme pér té moshuarit
jashté institucionit té Shtépisé sé té Moshuarve, Tirané.

- Marrjen e masave pér zévendésimin e krevateve ekzistuese me krevate
té pérshtatura pér 3 (tre) té moshuar me probleme té rénda shéndetésore
né lévizje, té cilét jané té akomoduar né katin e paré té kétij institucioni.

- Marrjen e masave pér kryerjen e trajnimeve lidhur me zbatimin e
standardeve shogérore pér stafin e Shtépisé sé té Moshuarve, Tirané.

- Marrjen e masave pér sistemimin e té moshuarve, té cilét jané me
probleme té rénda shéndetésore né njé gendér té pérshtashme pér ta.



Né pérputhje me nenin 22, té Ligjit Nr.8454 daté 04.02.1999 “Pér Avokatin e
Popullit”, i ndryshuar: “Organet té cilave Avokati i Popullit u ka drejtuar njé
rekomandim, duhet ta shqyrtojné rekomandimin dhe té kthejné pérgjigje brenda
30 ditésh nga data e dérgimit té rekomandimit”.

Duke Ju falénderuar pér mirékuptimin dhe, né vijim té bashképunimit ndérmjet
Institucioneve tona, né funksion té pérmbushjes sé detyrimeve kushtetuese dhe
ligjore, pér garantimin me efektivitet té ushtrimit, respektimit dhe mbrojtjes sé té
drejtave té té moshuarve, lutemi shqyrtimin e rekomandimeve té sipércituar.

KOMISIONER

Vilma SHURDHA



